
 ކިނބދިޫ ދއާިރާގެ މެނބްަރު މުޙއަްމދަު ނާޝިޒް{ ؛ }ރިޔާސަތުގއަި އިންނެވީ ކމޮިޓީގެ މޤުައްރރިު

 

  ވާހަކަދެއްކެވުން:  އިދާރީމޒޭުން

ވަނަ ދައުރުގެ    3ވަނަ އަހަރުގެ    2020ނވޮެންބަރު    9ވަނަ އަހަރަށް ލަފާކުރާ ދއަުލަތުގެ ބަޖެޓް،    2021`.  

ވަނަ    211ވަނަ ޖަލްސާގައި މިނިސްޓަރ އޮފް ފިނޭންސް ހުށަހެޅއުވްުމުން ރައްޔިތުންގެ މަޖިލީހގުެ ގަވއާިދުގެ    15

މަތިން   ގޮތުގެ  ގައިވާ  )ހ(  ގަވާއިދުގެ  މއާްދާގެ  މަޖިލީހުގެ  ރައްޔިތުންގެ  ދިރާސާކުރއެވްުމަށް  ވަނަ    211ބަޖެޓް 

ދިރާސާކުރާ  ބަޖެޓް  ގުޅިފއަިވާ  ކޮމިޓީ  އިޤްތިޞާދީ  ކޮމިޓއީާއި  މާލއިްޔަތު  ބަޔާންކުރާ  ގައި  )ރ(  މއާްދާގެ 

ދުގައިވާ ގޮތުގެ މަތިން މި  ކޮމިޓީއަށވްަނީ ފޮނުއްވާފަ. މއިަދު މި ބއާްވާ ބއަްދަލވުުމަކީ ރައްޔިތުންގެ މަޖިލީހުގެ ގަވާއި 

މި  ފުރަތަމަ  އެންމެ  އަޅުގަނޑު  ބައްދަލވުުން.  ބއާްވާ  ހވޮުމަށް  މުޤައްރިރު  ނއަިބު  އަދި  މުޤައްރިރަކާއި  ކޮމިޓއީަށް 

ދަންނަވާލާނަން.   ނަންތައް  މެންބަރުންގެ  ހިމެނިވަޑައިގަންނަވާ  މެންބަރު 1ކޮމިޓީގައި  ދާއިރާގެ  މެދު  މާފަންނު   .

. ކުޅުދއުްފުށީ އުތުރު ދާއިރާގެ މެންބަރު  3. ހަނިމާދޫ ދާއިރާގެ މެންބަރު ޢަބްދުލްޣަފޫރު މޫސާ، 2، އިބްރާހިމް ރަޝީދު

ޢަބްދުލްލަޠީފް،   ރިޟާ،  4ޔާސިރު  ޢަލީ  މެންބަރު  ދާއިރާގެ  މިލަންދޫ  ޙުސއަިން  5.  މެންބަރު  ދާއިރާގެ  ކޮމަންޑޫ   .

. ދވުާފަރު ދާއިރާގެ މެންބަރު އިސްމާޢީލް 7ސއަިން،  . އަލިފުށީ ދާއިރާގެ މެންބަރު މުޙއަްމަދު ރަޝީދު ޙ6ުވަޙީދު،  

. 10. ނއަިފަރު ދާއިރާގެ މެންބަރު އަޙްމަދު ޝިޔާމް،  9. އޭދަފުށީ ދާއިރާގެ މެންބަރު އަޙްމަދު ސަލީމް،  8އަޙްމަދު،  

އަބްދު މެންބަރު  ދާއިރާގެ  އިބްރާހިމް،  11ޖާބިރު،  الله ކާށިދޫ  ޤާސިމް  މެންބަރު  ދާއިރާގެ  މާމިގިލީ  މަތ12ި.  ވެރި . 

ޒަރީރު،   ޙަސަން  މެންބަރު  ރަޝީދު،  13ދާއިރާގެ  ފަޟުލް  އިބްރާހިމް  މެންބަރު  ދާއިރާގެ  ފެލިދޫ  ނިލަންދޫ   14. 

ޙަމީދު،   ޢަބްދުލްމުޙްސިން  މެންބަރު  މުޙއަްމަދު،  15ދާއިރާގެ  ޝިޔާމް  އަޙްމަދު  މެންބަރު  ދާއިރާގެ  މީދޫ   .16  .

. ތިމަރަފުށީ 18ވިލުފުށީ ދާއިރާގެ މެންބަރު ޙަސަން ޢަފީފް،    .17ކުޑަހވުަދޫ ދާއިރާގެ މެންބަރު އަޙްމަދު ޢާމިރު،  

. މާވަށު ދާއިރާގެ  20. ކިނބިދޫ ދާއިރާގެ މެންބަރު މުޙއަްމަދު ނާޝޒިު،  19ރިޔާޟް،  الله ދާއިރާގެ މެންބަރު ޢަބްދު

ސަޢީދު،   މުޙއަްމަދު  ޢަބްދ21ުމެންބަރު  ޔަޢުޤޫބް  މެންބަރު  ދާއިރާގެ  ދާންދޫ  ދާ. 22الله، .  އުތުރު  އިރާގެ  ތިނަދޫ 

ޢަބްދުލްމުޣުނީ،   ރަޝީދު،  23މެންބަރު  މުޙއަްމަދު  މެންބަރު  ދާއިރާގެ  އުތުރު  ފވުއަްމުލަކު  ދާއިރާގެ    24.  ހުޅުދޫ 

ލަބީބް،   އިލްޔާސް  ޝަރީފް،  25މެންބަރު  އިބްރާހިމް  މެންބަރު  ދާއިރާގެ  މަރަދޫ  ދާއިރާގެ  26.  އުތުރު  ހިތަދޫ   .

މެންބަރުންގެ    27ކުނު ދާއިރާގެ މެންބަރު އިބްރާހިމް ނާޒިލް. ޖުމްލަ  . ހިތަދޫ ދ27ެމެންބަރު މުޙއަްމަދު އަސްލަމް،  

ވަނަ އަހަރަށް ލަފާކުރާ ދއަުލަތުގެ ބަޖެޓް ދިރާސާކުރުން ކޮމިޓީ އެކުލަވާލވެިފަ މވިަނީ. އަޅުގަނޑު    2021މއަްޗަށް  

ކޮމިޓީ އޮތީ  މި  ފުރަތަމަ  އެންމެ  ކުރިއަށްދާނަން.  އައިޓަމއަިގެން  ފުރަތަމަ  ނައިބު  އެޖެންޑާގައި  މުޤައްރިރަކާއި  ގެ 

އަޅުގަނޑު   ކުރިން  އޭގެ  ކޮމިޓީ،  މި  ހުޅުވާލަނީ  ފުރުޞަތު  މިހާރު  އަޅުގަނޑު  އެގޮތުން  ހއޮްވެވުން.  މުޤައްރިރު 

ގަވާއިދުގެ   މަޖިލީހުގެ  ރައްޔިތުންގެ  މުޤައްރިރަކާއި    132ދަންނަވާލަން  ކޮމިޓީގެ  މަތިން  ގޮތުގެ  މއާްދާގައިވާ  ވަނަ 

ންތިޚާބުކުރާ މަޤާމެއް. އަދި މި އިންތިޚާބުން ކޮމިޓީގެ މުޤއަްރިރަކާއި އަދި ނއަިބު މުޤައްރިރަކު  ނއަިބު މުޤައްރިރަކީ އި

މިހާހިސާބުން  އަޅުގަނޑު  ފަރާތއެް.  ފާސްވާ  އަޤުލަބިއްޔަތުން  މެންބަރުންގެ  ޖުމްލަ  ކޮމިޓީގެ  ހވޮވިަޑައިގަންނވަާނީ 

ހުށަހެ ނަން  މުޤައްރިރަކަށް  ކޮމިޓީގެ  ހުޅުވާލަނީ  ހިތަދޫ  ފުރުޞަތު  ފެނުނީ  އަޅުގަނޑަށް  ފުރަތަމަ  އެންމެ  ޅުމަށް. 

އަޅުގަނޑު ފުރުޞަތު އަރވުާނަން.   އުތުރު ދާއިރާގެ މެންބަރު މުޙއަްމަދު އަސްލަމްގެ އަތް. އެހެނވްީމަ، އެ ފަރާތަށް

 ދެން، އޭގެ ފަހުން އިތުރު ފުރުޞަތެއް އޮތިއްޔާ އަޅުގަނޑު ދަންނަވާލާނަން އިނގޭތޯ. އަސްލަމް. 

 

  ވާހަކަދއެްކވެުން:  އަސްލަމް މުޙއަްމަދު މެންބަރު ދާއިރާގެ އުތުރު  ހިތަދޫ

އެންމެ  އަސްލު  އަޅުގަނޑު  ނޫން،  ފެނުނއީެއް  އަތް  އަޅުގަނޑުގެ  ނަން،  އަޅުގަނޑުގެ  ދެން  ޝުކުރިއްޔާ  އާދެ! 

މާލިއްޔަ ކޮމިޓީއަކީ  ދިރާސާކުރާ  ބަޖެޓް  މި  އާދެ!  ބޮޑަށް ޝުކުރިއްޔާ.  ވަރަށް  އެދުނވީެސް.  ކޮމިޓީއާއި ފުރަތަމަ  ތު 

ވަކިން   އަދި  އެހެންކަމުން  ދެން،  ކޮމިޓއީެއް.  އޮންނަ  އެކުލަވާލެވިފަ  އެކުވެގެން  ކޮމިޓީ  ދެ  ކޮމިޓީއާއި  އިޤްތިޞާދީ 

ޚއާްސަކޮށް މާލއިްޔަތު ކޮމިޓީގެ މަޖިލީހުގެ ގވައާިދަށް ބަލއާިރު މާލއިްޔަތު ކޮމިޓީއަކީ ބަޖެޓާއި ގުޅޭގޮތުން ސަރުކާރުގެ  

ރީކުރުވުމުގައި އަދި ބަޖެޓްގެ ދިރާސާގެ މަސއަްކަތަށްފަހުގައި ވެސް ބަޖެޓް ފާސވްެފަ އޮންނައިރު  ވޒުާރާތައް ޖަވާބުދާ

ބއަވިެރިވަޑައިގަންނވަާއިރު   ވެސް  މުޤައްރިރު  ކޮމިޓީގެ  މާލިއްޔަތު  އެހެންކަމުން  ކޮމިޓީ.  މަސައްކަތްކުރާ  އެ  ވެސް 

ކޮމިޓީގެ   މާލއިްޔަތު  ކޮމިޓީ  ބަޖެޓް  ދެކޭގޮތުގައި  ގޮތް.  އަލުގަނޑު  ރަނގަޅު  އެންމެ  ޗެއަރކުރެއްވުމަކީ  މުޤައްރިރު 

އެހެންކަމުން އަޅުގަނޑު ފުރުޞަތަކަށް އެދުނީ ކިނބިދޫ ދާއިރާގެ އިއްޒަތްތެރި މެންބަރު މުޙއަްމަދު ނާޝޒިުގެ ނަން 

 މި ކޮމިޓީގެ މުޤއަްރިރުގެ ގޮތުގައި ހުށަހެޅުމަށް. ވަރަށް ބޮޑަށް ޝުކުރއިްޔާ. 

 

  ވުން: ވާހަކަދެއްކެ  އިދާރީމޒޭުން

 އަޅުގަނޑު މިހާރު ފުރުޞަތު މި އަރވުަނީ ތިނަދޫ އުތުރު ދާއިރާގެ މެންބަރު ޢަބްދުލް މުޣނުއީަށް. 

 

  ވާހަކަދއެްކެވުން:  މުޣުނީ  ޢަބްދުލް މެންބަރު ދާއިރާގެ އުތުރު ތިނަދޫ

އުތުރު ދާއިރާގެ އއިޒްަތްތެރި މެންބަރު އެ   ހުށަހޅެއުްވި ނަން އެއީ ބަޖެޓް އަޅުގަނޑު ފުރުޞަތަކަށް އެދުނީ ހިތަދޫ 

 ކޮމިޓީގެ މުޤައްރިރަކަށް ކިނބިދޫ ދާއިރާގެ މެންބަރު މުޙއަްމަދު ނާޝޒިުގެ ނަމަށް ތާއީދުކޮށްލަން. ޝުކުރއިްޔާ. 

 

  ވާހަކަދެއްކެވުން:  އިދާރީމޒޭުން



 2020 ނޮވނެްބަރު 9                 ވަނަ ބއަދްަލވުުން 1ކމޮިޓގީެ    ވަނަ އަހަރަށް ލފަާކުރާ ދއަލުަތުގެ ބޖަެޓު ދިރސާކާުރާ 2021

 

 

3 

 

 އިތުރު ނަންފުޅެއް ހުށަހެޅުމުގެ ފުރުޞަތު އޮތް ނަމަ އެ ފުރުޞަތު އަރވުަން.  

 

  ވާހަކަދއެްކެވުން:  މެދު ދާއިރާގެ މެންބަރު އިބްރާހިމް ރަޝީދުމާފަންނު 

 އަޅުގަނޑު ހުށަހަޅަން، ހިތަދޫ އުތުރު ދާއިރާގެ އިއްޒަތްތެރި މެންބަރު މުޙއަްމަދު އަސްލަމްގެ ނަން.

 

  ވާހަކަދެއްކެވުން:  އިދާރީމޒޭުން

ރުޞަތު އަރުވަން. އާދެ! މި ފުރުޞަތުގައި  އަޅުގަނޑު ފުރުޞަތަކަށް އަރުވަން އެ ނަމަށް ތާއީދު އޮތް މެންބަރަކަށް ފު

އިލްޔާސް   )ވަގުތުކޮޅަކަށްފަހު(  ނުވާތީ...  ތާއީދުކޮށްފައި  ތއާީދުކުރުމަށް،  ނަންފުޅަށް  ނަމަށް،  އެ  ބޭފުޅަކު  އެއްވެސް 

 ލަބީބް. އާދެ!

 

  ވާހަކަދއެްކވެުން:  އަސްލަމް މުޙއަްމަދު މެންބަރު ދާއިރާގެ އުތުރު  ހިތަދޫ

އަޅުގަނޑު  ވެސް  ސަބަބު  ހުށަހަޅާ  ނަން  އެ  އަޅުގަނޑު  އަދި  ހުށަހަޅާފަ.  ނަމެއް  ވަނީ  އަޅުގަނޑު  އާދެ! 

ބަޔާންކޮށްދިނިން. އެހެންކަމުން އަޅުގަނޑަކަށް އިތުރު ނަމަކަށް ތއާީދުކުރެވޭކަށް ނެތް. އަޅުގަނޑުގެ ނަން އެއްވެސް  

  ތަނާޒުލުވާ ވާހަކަ ވެސް ދަންނވަަން. ބޭފުޅަކު ހުށަހަޅާ ކަމުގައިވަނީނަމަ އަޅުގަނޑު އެކަމަށް

 

  ވާހަކަދެއްކެވުން:  އިދާރީމޒޭުން

އަޅުގަނޑު ހިތުން ނަންފުޅު، އަޅުގަނޑު އެހެނވްީމަ، އެނަމަކަށް ތއާީދު އޮތްތޯ ބަލާކަށެއް ފުރުޞަތަކަށް ނާރވުާނަން. 

މިހާރު  އަޅުގަނޑު  އެދިވަޑއަިނުގަންނވަާތީ  ބޭފުޅަކު  އެއްވެސް  އަޅުގަނޑަށް  ފުރުޞަތެއް  އިތުރު  އަޅުގަނޑު  ދެން، 

އީދު ލިބިފއަިވާ ނަންފުޅު. އެއީ ކިނބިދޫ ދާއިރާގެ މެންބަރު މުޙއަްމަދު  ވޯޓަށް މި ދަންނވަަނީ މި ވަގުތު ހުށަހެޅި ތާ

ނާޝޒިުގެ ނަންފުޅު މި ކޮމިޓީގެ މުޤައްރިރަކަށް ހުންނވެުމަށް އެ މަނިކުފާނުގެ ނަންފުޅު ހުށަހެޅއުްވީ ހިތަދޫ އުތުރު  

މެ ދާއިރާގެ  އުތުރު  ތިނަދޫ  ތއާީދުކުރެއްވީ  އަސްލަމް.  މުޙއަްމަދު  މެންބަރު  ޢަބްދލުްމުޣުނީ.  ދާއިރާގެ  ންބަރު 

ދެންމެ މި ނެގުނު   އަޅުގަނޑުފެނވިަޑައިގަންނަވާ ބޭފުޅުން އަތްޕުޅު ހއިްލާލއެވްުން އެދެން. )ވަގުތުކޮޅަކަށްފަހު( އާދެ!  

މެންބަރުން މި ވަގުތު.    21ވޯޓުގެ ނަތީޖާ މި ދަންނަވާލަނީ. ދެންމެ މި ކޮމިޓއީަށް ހާޒިރުވެވަޑައިގެން ތިއްބެވީ ޖުމުލަ  

މެންބަރުން. އެހެންކަމުން ކޮމިޓއީަށް ހާޒިރުވެ ވޯޓު ދެއްވި މެންބަރުންގެ އަޣުލަބިއްޔަތުން މި ކޮމިޓީގެ  20އްވީ ވޯޓު ދެ

ދެން،   ކަނޑައަޅަން.  ކަމަށް  އިންތިޚާބވުއެްޖެ  ނާޝިޒު  މުޙއަްމަދު  ދއާިރާގެ  ކިނބިދޫ  ކަމަށް    އަޅުގަނޑުމުޤައްރިރު 

  އަޅުގަނޑު އިބު މުޤައްރިރަކަށް ހުންނވެުމަށް ނަންފުޅު ހުށަހެޅއުވްުމަށް.  މިހާރު މި ފުރުޞަތު އަރވުަނީ މި ކޮމިޓީގެ ނަ

 ފުރުޞަތު އަރވުަން ހިތަދޫ ދެކުނު ދާއިރާގެ މެންބަރު އިބްރާހިމް ނާޒިލްއަށް.

 

  ވާހަކަދެއްކެވުން:  ނާޒިލް އިބްރާހިމް މެންބަރު ދާއިރާގެ ދެކުނު ހިތަދޫ

މާލއިްޔަތު   ކޮމިޓއީާއި  އިޤްތިޞާދީ  ކޮމިޓީގައި  މި  މުޤައްރިރަކަށް  ނއަިބު  މިއީ  ވެސް  އަޅުގަނޑު  ޝުކުރއިްޔާ. 

ކޮމިޓއީާއި ޖޮއިންޓް ކޮމިޓީއަކަށވްެފަ، އިޤްތިޞާދީ ކޮމިޓީގެ މުޤައްރިރު ވެސް މި ކޮމިޓީގައި ހިމެނޭތވީެ، މި ބަޖެޓް 

 ފުށީ ދާއިރާގެ އިއްޒަތްތެރި މެންބަރުގެ ނަން އަޅުގަނޑު ހުށަހަޅަން. ދިރާސާކުރާ ކޮމިޓީގެ ނައިބު މުޤައްރިރަކަށް އަލި

 

  ވާހަކަދެއްކެވުން:  އިދާރީމޒޭުން

އިބްރާހިމް  މެންބަރު  ދާއިރާގެ  މެދު  މާފަންނު  ގޮތުން  ތއާީދުކުރެއްވުމުގެ  ނަންފުޅަށް  އެ  މިއީ  މިހާރު  އަޅުގަނޑު 

 ރަޝީދަށް ފުރުޞަތު އަރވުަން. 

 

  ވާހަކަދއެްކެވުން:   މެންބަރު އިބްރާހިމް ރަޝީދުމާފަންނު މެދު ދާއިރާގެ

 އާދެ! ނޒާިލު އެ ހުށަހެޅުއްވި ނަމަށް އަޅުގަނޑު ތާއީދުކުރާ ވާހަކަ ދަންނވަަން.  

 

  ވާހަކަދެއްކެވުން:  އިދާރީމޒޭުން

ކުރިން އިތުރު ފުރުޞަތު، އަޅުގަނޑަށް ފެނުނު މިތަނުން ބޭފުޅުންކޮޅެއް ފުރުޞަތު ބޭނުންފުޅވުަންޏާ، ތާއީދުކޮށްލަން.  

 އަޅުގަނޑު ޖާބިރަށް ފުރުޞަތު އަރވުަން.  

 

 ޖާބިރު ވާހަކަދެއްކވެުން: الله ކާށިދޫ ދާއިރާގެ މެންބަރު ޢަބްދު

 ގޮތަށް މުޚާތަބުކުރަން ދަންނވަަން. ޖާބިރު، އެالله އާދެ! ކާށިދޫ ދާއިރާގެ މެންބަރު ޢަބްދު

 

  ވާހަކަދެއްކެވުން:  އިދާރީމޒޭުން

 ޖާބިރު. އާދެ! الله ކާށިދޫ ދާއިރާގެ އިއްޒަތްތެރި މެންބަރު ޢަބްދު

 

  ވާހަކަދެއްކެވުން:  އިދާރީމޒޭުން

މި މަޖިލީސް.  ރައްޔިތުންގެ  މިއީ  ނވުާނެ.  ވެގެންނެއް  ގޮތަކަށް  ޖޯކު  މި  ކަމެއް،  އއެވްެސް  މި  ހާރު، މިހާރު 

އެނގޭ   އަޅުގަނޑަށް  އެމް.ޑީ.ޕީ.  ވެސް  މުޤައްރިރަކަށް  ނައިބު  ބޭފުޅެއް.  އެމް.ޑީ.ޕީ  ވެސް  ހުށަހެޅުނީ  މުޤައްރިރަކަށް 

ދިރާސާކުރުމަށްޓަކައި   ބަޖެޓް  ދވިެހިރއާްޖޭގެ  ބަޖެޓް.  ދވިެހިރއާްޖޭގެ  މިއީ  އެބައޮތްކަން.  މެޖޯރިޓީ  އެމް.ޑީ.ޕީގެ 

ޕާޓތީަކުގެ ތެރއެިން، ނޫނިއްޔާ  މުޤައްރަރަކު އެމް.ޑީ.ޕއީިން އަންނަ އަންނަނވްާނީ އެ ނޫން  ނއަިބު މުޤއަްރިރު  ންޏމާު 

ނޫނޭ.  ބޭނުމެއް  ހުށަހަޅަން  ނަމެއް  ވަކި  އަޅުގަނޑު  ގޮތަކީ.  ރަނގަޅު  އެއިއްޔޭ  މީހއެް.  އިންޑިޕެންޑެންޓް 

ބިއްޔާ ރީތިކޮށްނޭ މަޖިލީސް  އެހެންނަމވަެސް ރީތި ގޮތަކީ މިއޭ. ރީތި ގޮތަށް ކަންތައް ކުރަން އަޅުގަނޑުމެން މިތާ ތި

ގެންދަނވްާނީ. އަދި މިއީ ރައްޔިތުންގެ މަޖިލީހުގެ އެމް.ޑީ.ޕީއަށް ވާހަކައަކީ ނއަިބު މުޤައްރިރުކަމާއި މުޤއަްރިރުކަމާއި  

ފޮނވުާފަ   މަޖިލީހަށް  ނިންމާފަ،  ހަރުގޭގައި  އެމް.ޑީ.ޕީގެ  ބަޖެޓް  މި  ކަމަށވްަންޏާ  އެހެނވްެއްޖެ  ނވުާނެއޭ.  އޮވެގެން 

ވަނަ    21ޕްކޮށްފަ ރއަީސުލްޖުމްހޫރއިްޔާއާއި ހަވާލުކުރީމަ ނިމުނީއޭ. ތަންކޮޅެއް ތަހުޒީބުކޮށް ގެންދަމާހޭ. މިއީ  ސްޓޭމް

ގަރުނޭ. މއަުމޫނިއްޔަ ޒަމާނުގައި ވެސް ނުހިނގާ ވައްތަރަށް މިހާރު މަޖލިީސް ހިނގާހެން އޅަުގަނޑަށް ހވީާތީ ކުޑަކޮށް  

ބޭފު ތިޔަ  ވެސް.  އަޅުގަނޑު  މި ލަދުވެތިވެއްޖެ  އެބަޖެހޭ  ލަދުވެރވިާން  ލަދުވެތވިާންޖެހޭނއެޭ.  ކޑުަކޮށް  ވެސް  ޅުން 

ރައްޔިތުން މި ތިބީ ބަލަންށޭ، އަޑއުަހަންށޭ. އަޅުގަނޑު ވަރަށް އއުްމީދުކުރަމޭ އެމް.ޑީ.ޕީއިން އޮނަރަބަލްކޮށް، ދެއްކި  

ޖޯރިޓީ އޮތޭ ކިޔާ ބަހައްޓާފަ، ބަޖެޓް ވާހަކައާއި އެއްގޮތަށް ކަންކަން ކުރަން. މއިަދު މި ފެނިގެންދަނީ އެމް.ޑީ.ޕީގެ މެ

ކޮމިޓީގެ   ފއަިނޭންސް  ޕަބްލިކް  ޤއަުމެއްގައި  އެއވްެސް  ދުނިޔޭގެ  ގޮތުން  މިސާލއެްގެ  ތިބޭނީ  އާންމުކޮށް  ކޮމިޓީގައި 

ޗެއަރއަކަށް ނީންނވަާނެ އޮޕަރޭޓިންގް ޕާޓީގެ މީހަކު. މި ރާއްޖޭގައި ވެސް މި އޮތީ އެގޮތަށް. އެހެނވްީމަ، އަޅުގަނޑު  

ނާތަހުޒީބވުިމައޭ  ؟ ންމީދުކުރަނީ އއެަށްތުރެ ތަހޒުީބުކޮށް ގެންދާށޭ. ތަހުޒީބުކޮށް ގެންދިޔއަިމަ ކޮބއަިހޭ މއަްސަލއަަކީއު

 މި ގޯސވްަނީ. އެ ވާހަކަ މި ދަންނވަާލީ ހުރިހާ ބޭފުޅުންގެ މަޢުލޫމާތަށްޓަކައި. 

 

  ވާހަކަދެއްކެވުން:  އިދާރީމޒޭުން

އިއްޒަތްތެރި މެންބަރު. ވިދާޅވުއެްޖެ އިތުރު ފުރުޞަތަކަށް އެދވިަޑއަިނުގަންނަވާ ކަމަށް ނަންފުޅު  އާދެ! ޝުކުރިއްޔާ 

ހުށަހެޅުމުގެ   ނަންފުޅެއް  މެންބަރަކު  އއެްވެސް  އިތުރު  ދެކެނީ  އަޅުގަނޑު  މިހހާިސާބުން  އެހެނވްީމަ،  ހުށަހެޅުމަށް. 

ކަމަށް. އެދވިަޑައިނުގަންނަވާ  އަޅުގަނޑު    ފުރުޞަތަށް  އެހުމއަިގެން  ވޯޓަށް  ނަންފުޅަށް  ހުށަހެޅި  މިހާރު  އަދި 

ކުރިއަށްދާނަން. ކޮމިޓީގެ ނައިބު މުޤައްރިރަކަށް ނަންފުޅު ހުށަހެޅިފަ މި އޮތީ އަލިފުށީ ދާއިރާގެ މެންބަރު މުޙއަްމަދު 

ދާއިރާގެ މެންބަރު އިބްރާހމިް  ރަޝީދު ޙުސއަިންގެ ނަންފުޅު. އެ މަނިކުފާނުގެ ނަންފުޅު ހށުަހެޅއުްވީ ހިތަދޫ ދެކުނު  

ނޒާިލް. ތއާީދުކޮށްދެއްވީ މާފަންނު މެދު ދާއިރާގެ މެންބަރު އިބްރާހިމް ރަޝީދު. ފެނވިަޑައިގަންނަވާ ބޭފުޅުން އަތްޕުޅު  

ހއިްލާލއެވްުން އެދެން. )ވަގުތުކޮޅަކަށްފަހު( ވަރަށް ބޮޑަށް ޝުކުރއިްޔާ. މި ކޮމިޓީއަށް މި ވަގުތު ހާޒިރުވެވަޑައިގެން  

ޖުމްލަ  ތި ޖުމްލަ    21އްބެވީ  ދެއްވާފވަަނީ  ވޯޓު  ވޯޓުގައި  މި  ކޮމިޓީގެ    20މެންބަރުން.  އެހެންކަމުން،  މެންބަރުން. 

ހާޒިރުވެ ވޯޓު ދެއްވި މެންބަރުންގެ އަޤުލަބިއްޔަތުން މި ކޮމިޓީގެ ނއަިބު މުޤައްރިރު ކަމަށް އަލިފުށީ ދާއިރާގެ މެންބރަު  

ވއެްޖެ ކަމަށް ކަނޑއަަޅަން. މިހާހިސާބުން މި ކޮމިޓީގެ ރިޔާސަތު، ކޮމިޓީގެ  މުޙއަްމަދު ރަޝީދު ޙުސއަިން އިންތިޚާބު

 ހވަާލުކުރަން. ޝުކުރިއްޔާ.   މުޤައްރިރު ކިނބިދޫ ދާއިރާގެ މެންބަރު މުޙއަްމަދު ނާޝޒިާ

 

 )ވަގުތުކޮޅަކަށްފަހު( 

 

 މޙުައމްަދު ނާޝިޒް ޙަވާލުވެވަޑއަިގަތުން{ ދާއރިާގެ މެނބްަރު  ކިނބދިޫ މދީޫ؛ ކމޮިޓީގެ މުޤައރްިރު ކމޮިޓީގެ ރިޔާސަތާ }

 

  ވާހަކަދެއްކެވުން: ރިޔާސަތުން

އަދި  ދަންނވަަން.  މަރުޙަބާ  މެންބަރުންނަށް  އިއްޒަތްތެރި  ހުރިހާ  ބއަްދަލވުުމަށް  ފުރަތަމަ  ކޮމިޓީގެ  ބަޖެޓް   `

މި ފުރުޞަތު  އެންމެ ފުރަތަމަ ކަމަކަށް އަޅުގަނޑަށް ބަޖެޓް   ވަނަ އަހަރުގެ ލަފާކުރާ ދައުލަތުގެ    2021ކޮމިޓީގައި 

ބަޖެޓް ދިރާސާކުރާ ކޮމިޓީގެ މުޤައްރިރު ކަމުގެ ފުރުޞަތު ދެއްވީތީވެ އަޅުގަނޑު ހުރިހާ އިއޒްަތްތެރި މެންބަރުންނަށް 

މި   ބއަިގައި  ފުރަތަމަ  އެޖެންޑާގެ  އަދާކުރަން.  ޝުކުރު  އިޚްލާސްތެރިކަމާއެކު  ވަރަށް  ހިންގާ  ވެސް  ކޮމިޓީގެ  އޮތީ 

ކޮޕީއެއްވާނެ.   ގަވާއިދުގެ  ހިންގާ  ފއަިލްކޮޅުގައި  ވެސް  މެންބަރއެްގެ  އއިޒްަތްތެރި  ކޮންމެ  ފާސްކުރުން.  ގަވާއިދު 

ފުރުޞތަު   މެންބަރުންނަށް  އިއްޒަތްތެރި  ގުޅޭގޮތުން  ފާސްކުރުމާއި  ގަވއާިދު  މި  މިހާރު  އަޅުގަނޑު  އެހެނވްީމަ، 

 މަ ފުރުޞަތު މި އަރވުަނީ ކުޑަހުވަދޫ ދާއިރާގެ އިއޒްަތްތެރި މެންބަރު އަޙްމަދު ޢާމިރަށް. ހުޅުވާލަން. އަޅުގަނޑު ފުރަތަ

 

  ވާހަކަދެއްކވެުން:   ޢާމިރު އަޙްމަދު މެންބަރު އިއްޒަތްތެރި ދާއިރާގެ ކުޑަހވުަދޫ

 އަމަލުކޮށްފައިވާ  ޝުކުރއިްޔާ އިއޒްަތްތެރި މުޤައްރިރު. އަޅުގަނޑު ހުށަހަޅަނީ އަޅުގަނޑުމެން މިދިޔަ އަހަރުގައި ވެސް

މި ގަވާއިދު މިއީ މިހާ މި ބަޖޓެް ކޮމިޓީގައި ވެސް އަމަލުކުރަމުންދާ ގވައާިދެއްގެ ގޮތުގައި ކަނޑއަެޅުމަށް. އެހެންވީމަ،  

 މި ގަވާއިދު މި އޮތް ގޮތަށް ފާސްކުރަން އަޅުގަނޑު ހުށަހަޅަން. ޝުކުރއިްޔާ. 

 

  ވާހަކަދެއްކެވުން: ރިޔާސަތުން

ޔަޢުޤޫބް  މެންބަރު  އިއްޒަތްތެރި  ދާއިރާގެ  ދާންދޫ  އަރުވަނީ  މި  ފުރުޞަތު  މިހާރު  އަޅުގަނޑު  ޝުކުރއިްޔާ. 

 އަށް. اللهޢަބްދު

 

  ވާހަކަދއެްކެވުން:  اللهޢަބްދު ޔަޢުޤޫބް މެންބަރު  އިއްޒަތްތެރި ދާއިރާގެ ދާންދޫ

 އެ ހުށަހެޅއުްވި ގޮތަށް މި ގަވާއިދަކީ  އާދެ! ޝުކުރިއްޔާ ދެންމެ ކުޑަހވުަދޫ ދާއިރާގެ އިއްޒަތްތެރި މެންބަރު ދެންމެ

 މިދިޔަ އަހަރު އަޅުގަނޑުމެން އަމަލުކުރި ގަވއާިދު ކަމަށވްާނަމަ އަޅުގަނޑު އެ ހުށަހެޅުމަށް ތއާީދު.

 

  ވާހަކަދެއްކެވުން: ރިޔާސަތުން

މި   ވެސް  މިހާރު  ގަވއާިދު  އެ  އެހެނވްީމަ،  މިއީ.  އިނގޭތޯ  ގަވާއިދު  އަހަރުގެ  މިދިޔަ  އެހެނވްީމަ، އާދެ!  އޮތީ. 

މި  ފުރުޞަތު  އަޅުގަނޑު  މެންބަރކަު،  އއިޒްަތްތެރި  އިތުރު  ތިނަދޫ.  އަރވުަނީ  މި  ފުރުޞަތު  މިހާރު  އަޅުގަނޑު 

 އަރވުަނީ ހިތަދޫ އުތުރު ދާއިރާގެ އިއޒްަތްތެރި މެންބަރު މުޙއަްމަދު އަސްލަމަށް.

 

  ވާހަކަދއެްކެވުން:  އަސްލަމް މުޙއަްމަދު މެންބަރު އިއްޒަތްތެރި ދާއިރާގެ އުތުރު ހިތަދޫ

ވަނަ މއާްދާ ބައްލަވާލައްވަން.   5އަޅުގަނޑު އެދެން މި ކޮމިޓީގެ މުޤައްރިރު ވެސް ގަވާއިދުގެ ކޮމިޓީ ބއަްދަލވުުންތައް  

ބޭނުން.   އެބަ  ވެސް  ކިޔާލަން  އަޅުގަނޑު  އއެްކޮށް  އަދި  މއާްދާ  މުޅި  އޮންނަ    5ދެން،  ގައި  )ހ(  މއާްދާގެ  ވަނަ 

ކޮމިޓީ   24ން  ގޮތު އެޖެންޑާ  ދވުަހުގެ  އެ  ވަގުތާއި  ތަނާއި  ތާރީޚާއި  ބާއްވާ  ބައްދަލވުުމެއް  އެ  ކުރިން  ގަޑިއިރު 

މެންބަރުންނަށް އެބއަޮވޭ. ދެން، ކޮމިޓީގައި )ށ( ގައި އޮންނަ ގޮތުން ދެ ބއަްދަލވުުމެއް ބޭއްވޭ ބޭއްވުމެއް ބޭނުންނމަަ 

މެންބަރުންނަށް   ކޮމިޓީ  އިދާރއާިން  ވަރަށް މަޖިލީހުގެ  އަޅުގަނޑުމެން  އެހެންވީމަ،  މިއީ  ދެން،  އެންގިދާނެ.  އެކަން 

މއިަދުގެ މަޖިލީހުގެ ރިޔާސަތުން މަޖިލީހުގެ ރއަީސް، ވެސް މި ކޮމިޓީގެ ބައްދަލވުުންތަކާއި އަދި ބަޖެޓްގެ ދިރާސާގައި  

ބާއްވަން  ކޮމިޓީގައި  މި  ބއަްދަލވުުންތަކެއް  ގިނަ  ވަރަށް  ކަނޑައަޅަމުންދިޔައިރު  ފނެޭ.    ވަގުތު  ކަމަށް  ޖެހިދާނެ 

އެހެނވްީމަ، މި މއާްދާ މިހެން އޮވެގެން މި ކުރިއަށް ގެންދއިުމުގައި ދަތިތަކެއް ދިމވާެދާނެތޯ ނވުަތަ ނޫންތޯ ކުޑަކޮށް  

ބައްލަވާލެއވްުމަށްފަހު ދިރާސާކޮށްލުމަށްފަހު މި ފާސްކޮށްލުން ބުއްދިވެރިވާނެ ކަމުގައި އަޅުގަނޑު ދެކެން. އެހެނވްީމަ،  

ގަޑިއިރު ކުރިން ކޮންމެ ބއަްދަލވުުމެއްގެ އެޖެންޑާ  24؟ އޮވެގެން އަޅުގަނޑުމެންނަށް ދަތިތަކެއް ދިމވާެދާނެތޯއެހެން  

 ފޮނވުުން. 

  ވާހަކަދެއްކެވުން: ރިޔާސަތުން

 އާދެ! ޝުކުރިއްޔާ އިއްޒަތްތެރި މެންބަރު. އަޅުގަނޑަށް މި ސެކެޓްރިއޭޓުން މަޢުލޫމާތުދެއްވާ ގޮތުންވެއްޖއެްޔާ، އެފަދަ

ކަމަށްވަންޏާ   ބާއްވަންޖެހއިްޖެ  ބއަްދަލުވުމެއް  ކުއްލި  ދަށުން    5ހާލަތއެްގައި  އުސޫލުގެ  އެވާ  )ށ(ގެ  މއާްދާގެ  ވަނަ 

މަސައްކަތް   އިރާދަކުރއެްވެއްޖެއްޔާ  އަޅުގަނޑުމެން  ދރުާލާ  އެހެންނަމވަެސް  ކަމަށް.  ބޭއްވޭނެ  ބއަްދަލވުުމެއް  އެފަދަ 

ހުށަހަޅާ ކޮމިޓީއަށް  ތާވަލެއް  މަސައްކަތް   ގެންދާނެ  އަޅުގަނޑުމެން  ފާސްކޮށްގެން  ތވާަލު  އެ  ކޮމިޓއީިން 

ކުރިއަށްގެންދއިުމާއި  މަސއަްކަތް  އޭރުން  ނިންމާލމީަ  ބައި  ގވައާިދުގެ  ފުރަތަމަ  އެހެނވްީމަ،  ކުރިއަށްގެންދާނީ. 

ގަވާއިދުގެ ކަންތަކުގައި އިތުރު ހުށަހެޅުމެއް އިތުރު    ގުޅޭގޮތުން އަޅުގަނޑުމެންނަށް މަޝވްަރާކޮށްލވެޭނެ. އެހެންވީމަ، 

އަޅުގަނޑު ކަމަށވްަންޏާ  ނެތް  މެންބަރެއްގެ  ލިބިފއަި  އިއްޒަތްތެރި  ތއާީދު  ހުށަހެޅި  ވޯޓަށް    ވާމިހާރު  ހުށަހެޅުމަށް 

ހުށަހެޅއުްވާ  ޢާމިރު  އަޙްމަދު  މެންބަރު  އިއްޒަތްތެރި  ދާއިރާގެ  ކުޑަހުވަދޫ  އެއީ  ދާއިރާގެ  ،  ދަންނަވާލާނަން.  ދާންދޫ 

މެންބަރު   ޢަބްދުއިއްޒަތްތެރި  ހުށަހެޅުން  اللهޔަޢުޤބޫު  ކޮމިޓީން .  ތއާީދުކުރއަވްާފައިވާ  ވެސް  އަހަރު  މިދިޔަ  އެއީ 

ގަ އެޑަ ފައިލުޕްޓުކޮށްފައިވާ  ބޭފުޅުންގެ  ތި  އަހަރވުެސް  މި  ހުށަހެޅުމަށް ވާއިދު  އެ  ފާސްކުރުން.  އޮތްގޮތަށް  ކޮޅުގައި 

ވޯޓުދއެވްު ގޮތަކަށް  ފެނވިަޑައިގަންނަވާ  މެންބަރުންނަށް  ހުޅުވާލަން.  މަށް  އިއްޒަތްތެރި  )ވަގުތުކޮޅަކަށްފަހު(  ފުރުޞަތު 

ދެން ޝުކުރއިްޔާ.  އާދެ!  ފާސްވެއްޖެ.  މި  ،އާދެ!  މަސައްކަތްއަޅުގަނޑު  ކޮމިޓީގެ  ތާވަލު    ހާރު  ކުރިއަށްގެންދާ 

ކުރިއަށް އަޅުގަނޑު  އޭގެ  އިރާދަކުރެއްވިޖިއްޔާ ދެން އަންނަ ބއަްދަލވުުމއެްގައި ފއަިނަލްކޮށް އަޅުގަނޑު ގެންނާނަން.  

ގަވާއިދުގެ  ހަމަ   މަޖިލީހުގެ  ރއަްޔިތުންގެ  ބޭނުން  މޯލްޑި  212ދަންނަވާލާން  ދަށުން  ގެ  )ށ(  މއާްދާގެ  ވްސް ވަނަ 

ގަވަރު އޮތޯރިޓީގެ  ޖެނެރަލްއާ މަނިޓަރީ  އޮޑިޓަރ  އަދި  ނިންމަންޖެހޭ މި  މެދު    ބއަްދަލުކުރުމާ  ނަރ  ގޮތެއް  .  ކމޮޓިީން 

އަޅުގަނޑުމެންނަށް   ވަންޏާމު  ކަމަށް  ނިންމާ  ބައްދަލުކުރުމަށް  މިހާރުއެ  އެގޮތަށް  ތާވަލުކޮށް    އްސުރެބއަްދަލުވުން 

ވާ ގޮތުގެ މަތީން މި ބަޖެޓާމެދު ދެކޭގޮތް ސާފުކުރަން ވެސް އެބަޖެހޭމެ. އެކަން  އަދި ގަވާއިދުގައި.  ކުރއިަށް ގެންދވެޭނެ

މިހާރުވެސް ދަންނވަާނަން އެ ސިޓީ ދެ    ށްޓައެ ގަވާއިދުގައި އޮތް ގޮތަށް ކުރުމަށް ޓަކައި އަޅުގަނޑު ސެކްރެޓޭރއިޭ

އެދެން.   ނިންމއަިދިނުން  ގޮތެއް  މެންބަރުން  އިއްޒަތްތެރި  ގުޅޭގޮތުން  ބއަްދަލވުުމާ  އެހެނވްީމާ،  ފޮނވުުމަށް.  ފަރާތަށް 

 އަށް.މެންބަރު އިބްރާހީމް ޝަރީފްއިއްޒަތްތެރި މަރަދޫ ދާއިރާގެ  އަޅުގަނޑު މިހާރު ފުރުޞަތު މި އަރވުަނީ 

 

 ވާހަކަދއެްކެވުން: އިރާގެ މެންބަރު އިބްރާހީމް ޝަރީފްމަރަދޫ ދާ

ވެސް   އަހަރަކު  އެހެންވީމާ  އެކޮންމެ  ބއަްދަލުކުރޭ.  ކަނޑައަޅައިގެން ،  ފަރާތާ  ތާވަލެއް  ހުށަހަޅަން  އަޅުގަނޑު 

 . މަށްގައިވާ ގޮތަށް ދެ ފަރާތއާި ބައްދަލުކުރުން ފާސްކުރުއިދާރއާިން އެ ކަނޑައަޅާ ތާވަލު

 ކަދެއްކެވުން:ރިޔާސަތުން ވާހަ

އަރވުަނީ   މި  ފުރުޞަތު  ދެން  އަޅުގަނޑު  މެންބަރު.  އިއްޒަތްތެރި  ދާއިރާގެ  ޝުކުރިއްޔާ  އިއްޒަތްތެރި ތިމަރފަުށި 

 އަށް.ރިޔާޟްالله މެންބަރު ޢަބްދު

 

 ވާހަކަދެއްކެވުން:  ރިޔާޟްالله ތިމަރަފުށި ދާއިރާގެ މެންބަރު ޢަބްދު

 ހެޅުމަށް ތއާީދުކުރަން. އިއްޒަތްތެރި މެންބަރު ޝަރީފް ހުށަހެޅއުްވި ހުށަ

 

 ރިޔާސަތުން ވާހަކަދެއްކެވުން:

 .މެންބަރު މުޙއަްމަދު އަސްލަމްއިއްޒަތްތެރި ހިތަދޫ އުތުރު ދާއިރާގެ 

 

 ވާހަކަދއެްކވެުން:  ހިތަދޫ އުތުރު ދާއިރާގެ މެންބަރު މުޙއަްމަދު އަސްލަމް

 ވުމަށްފަހު އެ އެ ސިޓީ ފޮނު  ،ބއަްދަލުކުރުމަށް. ދެންއަޅުގަނޑަށް ފެންނަނީ ފިނޭނސްް މިނިސްޓަރާ އެންމެ ފުރަތަމަ  

އެމް ،  ސިޓީގައި އާދެ!  ޖެނެރަލއްާއި  އޮޑިޓަރ  ޖަވާބު  .އެމް.މިދެންނެވީ  ސިޓީގެ  ފޮނުވާ  މި  ގަވަރުނަރަށް  އޭގެ 

ސް ވެސް ފިނޭން  އޭގެ ކުރިއަށް،  އަޅުގަނޑަށް ހވީަނީ އެ ފަރާތްތަކާ ބއަްދަލުވުން ބާއްވަންވީ. ދެންހެން  މަށްފަހުބުލި

ފެންނާތީ  އްކޮށްމިނިސްޓަރއާެ އަޅުގަނޑަށް  ފަށަން  ދިރާސާތައް  ގުޅޭގޮތުން  ބަޖެޓާ  މި  އެގޮތަށް  ،  އަޅުގަނޑުމެން 

 ހުށަހަޅަން.  

 

 ރިޔާސަތުން ވާހަކަދެއްކެވުން:

އަރވުަނީ  މި  ފުރުޞަތު  މިހާރު  އަޅުގަނޑު  މެންބަރު.  އިއްޒަތްތެރި  ދާއިރާގެ ،  ޝުކުރއިްޔާ  އުތުރު  ކުޅުދއުްފުށި 

 އަށް.މެންބަރު ޔާސިރު ޢަބްދއުްލަޠީފްޒަތްތެރި އިއް 

 

 ވާހަކަދެއްކވެުން:  ކުޅުދއުްފުށި އުތުރު ދާއިރާގެ މެންބަރު ޔާސިރު ޢަބްދއުްލަޠީފް

މިދިޔަ އަހަރު  ،  ދެން.  ދވެަނަ އަހަރު އަޅުގަނޑު މި ބަޖެޓު ކޮމިޓީގައި މަސައްކަތްކުރާ،  އްރިރު. ދެންޤަޝުކުރއިްޔާ މު

ގާތްގަނޑަކަށް    ށްފާހަގަވި ކަމަކީ މީޓިންގތައް އެރޭޖު ކުރެވުނުއިރުގައި އަޅުގަނޑުމެންނައަޅުގަނޑަށް   އެންމެ ފަހުން 

ޖެނެރަލް އޮޑިޓަރ  ތެރޭގައި  ފަރާތްތަކުގެ  އެމް  ބއަްދަލުކުރވެުނު  އޭރުގަ .އެމް.އއާި  އަޅުގަނޑު  އެހެންނަމަވެސް،    އި އޭ. 

ގައި ބައްދަލުކުރވެުނުނަމަ އަޅުގަނޑުމެންނަށް މާ އިފެކްޓވިްކޮށް  އެ ބޭފުޅުންނާ ކުރީކޮޅު،  ރަނގަޅަށްހަމަ  ހަނދާންވޭ  

އެހެނވްީމާ ގެންދެވޭނެކަން.  އެ ކަންތައްތައްބަޖެޓު ކޮމިޓީގެ ކަންތައްތައް  ލެވިޖިއްޔާމު ،  ،  މީޓިންގތައް ކުރއިަށް  އެ 

 އަޅުގަނޑަށް ގަބޫލުކުރާ ގޮތުގައި ރަނގަޅު ވާނެ ކަމަށް. 

 

 ރިޔާސަތުން ވާހަކަދެއްކެވުން:

 . މެންބަރު ޢަބްދުލމްުޣުނީ އިއްޒަތްތެރި ތިނަދޫ އުތުރު ދާއިރާގެ

 

 ވާހަކަދއެްކވެުން:  ތިނަދޫ އުތުރު ދާއިރާގެ މެންބަރު ޢަބްދުލްމުޣުނީ

އެއަށް  އާދެ!   އަޅުގަނޑު  އެހެންކަމުން،  ފާހަގަކޮށްލީ.  އެ  ނުކުތާއެއް  ބޭނުންވި  ފާހަގަކޮށްލަން  ވެސް  އަޅުގަނޑު 

 ލަން. ތާއީދުކޮށް ފުރުޞަތު ދޫކޮށް

 

 ރިޔާސަތުން ވާހަކަދެއްކެވުން:

 .މެންބަރު ޢަބްދުލޣްަފޫރު މޫސާ އިއްޒަތްތެރި ހަނިމާދޫ ދާއިރާގެ 

 

 ވާހަކަދއެްކެވުން:  ހަނިމާދޫ ދާއިރާގެ މެންބަރު ޢބަްދުލްޣަފޫރު މޫސާ

މަސއަްކަތެއް ހަމަ އޒޭް ޔޫޝުއަލްކޮށް ހަމަ  އަޅުގަނޑު ވެސް ހަމަ ހުށަހަޅަން ކުރީގައި ހުށަހެޅި ގޮތަށް އިދާރީ ހުރިހާ  

ފޮނވުަ އެބއަިސިޓީބިޓީ  ކަމއެް    އިގެންނއާި،  ހުރިހާ  ހަމަ  ކީމަ  ކޮމިޓއީަށް  އަޅުގަނޑުމެންނަށް  ހަމަ  ގެންގޮސްފައި 

ގެންދިޔަ ގޮތަށް ފަސޭހަވެގެންދާނީ. އެހެނވްީމާ، އިދާރީގޮތުން  އި  ކުރީގަމި ހަމަ  ދިޔއަިމަ ކަންނޭނގެ  ޕްރޮސެސްވެގެން  

ންވީ ކަންނޭނގެ  ނަފޮނވުަންޖެހޭ ސިޓީއާ އެ އެއްޗެހިތައް ހަމަ ޔޫޝުއަލްކޮށް ޝަރީފް ހުށަހެޅއުްވި ގޮތަށް ހަމަ ގެން

އެއްގޮތަށް  އެއާ  ކޮމިޓީން  ހަމަ  އަޅުގަނޑުމެން  ދެން  އޭރުން  ނާހާ.  އެހުންތަކަށް  އިތުރު  ފަރާތުން  ކޮމިޓީގެ 

 ފަސޭހއަިން ނިމޭނީ. ޝުކުރިއްޔާ.  މަސައްކަތްކުރަމުން ގެންދިޔައިމަ ކަންނޭނގެ އެންމެ 

 

 ރިޔާސަތުން ވާހަކަދެއްކެވުން:

ނުކުރައްވާ ކަމަށް    ޟުއެހެނވްީމާ، އަޅުގަނޑު އިއްޒަތްތެރި މެންބަރުން އިޢުތިރާޝުކުރއިްޔާ އިއޒްަތްތެރި މެންބަރު.  

ގޮތަށް އަޅުގަނޑު އިރާދަކުރެއްވިޖިއް އޮޑިޓަރ ޖެނެރަލއްާވަންޏާ އިއްޒަތްތެރި މެންބަރުންގެ ވިސްނުންފުޅު ހުރި    ،ޔާ 

ބައްދަލވުުމެއް   ފިނނޭްސއާެކީގައި  އޮފް  މިނިސްޓްރީ  ބަލާނަން  އަޅުގަނޑު  މާދަމާ  ބއަްދަލވުުން  ފުރަތަމަ  އެންމެ  މި 

  ފއަި، އޭގެ ބައްދަލވުުން ވީއެންމެ އވަަހަކަށް ތާވަލުކޮށް.އެމް. އަދި އެއަށްފަހު އޮޑިޓަރ ޖެނެރަލްއާ އެމް.  ތވާަލްކުރެވޭތޯ

އަ ތވާަލު  މެންބަރުންމި  އިއޒްަތްތެރި  ގެންނާނަން.  އަޕްޑޭޓުކޮށްލާފައި  ބއަްދަލވުުންނަށް  ޅުގަނޑު  އަންނަ  ، ދެން 

ކުރިއަށް   މަސއަްކަތް  އެއަށްފަހު  މަޝްވަރާކުރުމަށް.  މެންބަރުންނާ  އިއްޒަތްތެރި  ކޮމިޓީގެ  މި  ބއަްދަލވުުމަށް  މާދަމާގެ 

ވިލުފުށީ  ،  އެހެނވްީމާ، އަޅުގަނޑު މިހިސާބުން ؟ޅުތޯ އެގޮތްގެންދާނެ ގޮތެއް އަޅުގަނޑުމެން ނިންމާނީ. އެންމެ ރަނގަ

 ދާއިރާގެ އިއްޒަތްތެރި މެންބަރު. 

 

 ވާހަކަދއެްކވެުން:  ވިލުފުށި ދާއިރާގެ މެންބަރު ޙަސަން ޢަފީފު

އޮޑިޓަރ ޖެނެރަލް އި  އޭ ގަވަރުނަރާ.އެމް.އެމްއެއް މި ހޯދަނީ،  މި ބަޖެޓާ ގުޅޭގޮތުން އޮޕީނިއަން  މެންއަޅުގަނޑުމިހާރު  

އޮޕީނއިަން  މި  ދެން  އޮޕީނއިަނއްެއް.  ހޯދަނީ  މި  އަޅުގަނޑުމެން  ބެހޭގޮތުން  ބަޖެޓާ  މި  ފަރާތުން  ބޭފުޅުންގެ  ދެ 

އެ އަޅުގަނޑުމެންނަށް  ފިނޭންސް    ނގޭނީހޯދުމަށްފަހު  ސވުާލުކުރަން.  މިނިސްޓަރާ  ފިނޭންސް  އިތުރަށް  ދެން 

ބަޖެޓއެް އޮތް  ހުށަހަޅއުްވާފައި  މިނިސްޓަރުމިނިސްޓަރު  ފިނޭންސް  އެހެނވްީމާ،  ނވުާނެ.  ގޯހެއް  މި  އޭނއަަކަށް    ،

ގެނވެެންޏާ ފަހުން  ބއަްދަލުކުރަން.  މިނިސްޓަރާ  ފިނޭންސް  ބއަްދަލުކުރުމަށްފަހު  ބޭފުޅުންނާ  މި  ފެނޭ  ،  އަޅުގަނޑަށް 

މެން މި ދިރާސާކުރނަް  ފިނޭންސް މިނިސްޓަރު ކޮނމްެ ދވުަހަކު ގެންނަންޏާ އަޅުގަނޑަށް އަދި މާ ރަނގަޅު. އަޅުގަނޑު

 އަދި މާ ރަނގަޅު. އޭރަށް ހާޒިރުކުރަންޏާ މިތަނަށް ކޮންމެ ދވުަހަކު ފިނޭންސް މިނިސްޓަރު 

 

 ރިޔާސަތުން ވާހަކަދެއްކެވުން:

 .މެންބަރު ޔާސިރު ޢަބްދއުްލަޠީފްއިއޒްަތްތެރި ކުޅުދއުްފުށި އުތުރު ދާއިރާގެ  

 

 ވާހަކަދެއްކވެުން:  ޔާސިރު ޢަބްދއުްލަޠީފްކުޅުދއުްފުށި އުތުރު ދާއިރާގެ މެންބަރު 

ޢަފީފް މެންބަރު  އިއްޒަތްތެރި  ޑީޓޭލްކޮށްދެއްވީ  އެ  ނުކުތާ  ފާހަގަކުރި  ވެސް  ކަމަކަށް ،  ދެން.  އަޅުގަނޑު  އިތުރު 

ޕަ އޮންލައިން  ބޭނުންވީ  ސާފުކޮށްލަން  އޮވޭތއޯޭރއަޅުގަނޑު  އޮންނަނީ؟ ޓިސިޕޭޝަން  ކޮމިޓީގައި  މި  ؟ ކިހިނެއްތޯއޭ 

 އެނގިޖިއްޔާމު ތަނކްޮޅެއް ފަސޭހވަާނެ. އި އަޅުގަނޑުމެންނަށް ކުރީބައިގަ

 ރިޔާސަތުން ވާހަކަދެއްކެވުން:

 .މެންބަރު އިބްރާހީމް ރޝަީދުއިއޒްަތްތެރި މާފަންނު މެދު ދާއިރާގެ 

 

 ވާހަކަދއެްކެވުން:  މާފަންނު މެދު ދާއިރާގެ މެންބަރު އިބްރާހީމް ރަޝީދު

ފާހަގަކު ވެސް  ޢަފީފް  ގޮތަށްއާދެ!  ފިނޭންސް  ،  ރެއްވި  ބަޖެޓު  މި  މިހާރު  ފާހަގަކޮށްލަން  ވެސް  އަޅުގަނޑު  އާދެ! 

. އެންމެ  އިންމިނިސްޓްރީން ފޮނވުާފއަިވާއިރުގައި މި ބަޖެޓަކީ އެ ހޭދަކުރާ ފައިސާތަކެއް ރައްޔިތުންގެ ޓެކްސް ފައިސާ 

ދިރިއުޅޭ ރައްޔިތުން މާލޭ  ހޭދަކުރަނީ  މި  ހޭދަކުރއާިރު  .  ގިނަ ފއަިސާ  ބަޖެޓުގައި ނުހިމެނިމި  މި ،  މި ފއަިސާތައް 

މަރުޙަލާގއަި ފުރަތމަަ  ދިރާސާކުރަމުންދއާިރު  ރއާްޖޭ   ބަޖެޓު  ހއެްދވެއިިރު  ބަޖެޓު  މިނިސްޓަރު  ޕްލޭނިންގ  ވެސް 

ކުރެހުމއެް ކުޑަމިނުން  އެންމެ  ހޭދަކުރަން  ޕްލޭނއެް  ކަންކޮޅުތަކުގައި  ގޮތަކަށް   ވެސް  ޚިޔާލީ  އެއްޗެއް  ނެތް  ވެސް 

މިނިސްޓްރީމިގޮތަށް   ފިނޭންސް  ދިރާސާކުރާނީ  ންހއަްދވަާފައި  މި  ކިހިނެއްތޯއޭ  އަޅުގަނޑުމެން  ބަޖެޓަށް  . ފޮނުވާ 

ޕްލޭނެއް ނެތް  އެއީ    އަދވިެސް  ފޮނވުީތޯ  ޖައްސވަާފައި  ފައިސާތަކެއް  ހަމަ  އެހެނވްީމާ،  އެކަށައެޅިފައެއް.  ވެސް 

 އަޅުގަނޑު ޕްލޭނިންގ މިނިސްޓްރީގެ މިނިސްޓަރާ ސުވާލުކުރަން ބޭނުން.  

 

 ރިޔާސަތުން ވާހަކަދެއްކެވުން:

ދެން މެންބަރު.  އިއޒްަތްތެރި  ތާ  ޑުއަޅުގަނ ،  ޝުކުރިއްޔާ  އެގޮތަށް  އެހެނވްީމާ،  މާދަމާ މިހާރު  އެކުލަވާލާފައި  ވަލު 

ދެން ކޮންމެ ގޮތެއް ވިޔަސް  ،  އަޅުގަނޑަށް ފެންނަނީ މނިިސްޓަރ އޮފް ފިނޭންސް،  ނަން. ދނެްނާބއަްދަލވުުމަށް ގެން

ސްޓޭޓް އޯޕަނިންގ  ހުށަހަޅާލަން.  އަޅުގަނޑުމެންނަށް  އެ  ހާޒިކުރާނަން  މާދަމާ  އަޅުގަނޑުމެން  ގޮތުގައި  މަންޓެއް 

އޭ ގަވަރުނަރގެ މީޓިންގއަށް ފަހު އަޅުގަނޑުމެން އަދި .އެމް. ން އޮޑިޓަރ ޖެނެރަލްއާ އަދި އެމްއެއަށްފަހު އަޅުގަނޑުމެ

ރު ކޮމިޓއީަށް ގެންނާނަން. އެއީ އިއޒްަތްތެރި މެންބަރުންނަށް އެ ފާހަގަކުރެވޭ ކަންކަމާ  ހަފިނޭންސް މިނިސްޓަރު އއެްފަ

ވީމާ، އެގޮތަށް މި ތާވަލު އަޅުގަނޑުމެން ތަރުތީބުކޮށްލާފައި ގުޅޭގޮތުން ހުރި ކަންކަން ސާފުކުރއެވްުމަށް ޓަކައި. އެހެން 

ޝުކުރިއްޔާ   ބޮޑަށް  ވަރަށް  އެހެނވްީމާ،  އިނގޭތޯ.  ގެންނާނަން  ހަމއަަށް  މެންބަރުންނާ  އއިޒްަތްތެރި  ހުރިހާ މާދަމާ 

 އަޅުގަނޑު މއިަދުގެ ބައްދަލުވުން މިހިސާބުން ނިންމާލާނަން.   ވެސް.  އިއްޒަތްތެރި މެންބަރުން

 

____________________ 

